
GOUVÈNÈ HOCHUL BAY NOUYÒKÈ YO MIZAJOU SOU CHALÈ EKSTRÈM KI 
PRAL AFEKTE ETA NOUYÒK APATI SEMÈN PWOCHÈN  

  
Tanperati 'yo santi' ka depase 100 degre dimanch jiska madi nan yon gwo pati 

nan eta a  
  
Yo ankouraje rezidan yo pou yo konnen siy maladi chalè yo epi pran mezi pou yo 

rete fre  
  
Anvan previzyon chalè ekstrèm yo, Gouvènè Hochul ankouraje elektè yo pou yo 

vote pandan peryòd vòt preliminè a ki fini 22 jen an  
  
  
Jodi a, Gouvènè Kathy Hochul te bay Nouyòkè yo mizajou tanperati deyò ki wo anpil ki 
pral afekte pi fò nan Eta a apati dimanch. Sèvis Metewolojik Nasyonal la prevwa ke risk 
enpak ki gen rapò ak chalè a ka varye ant gwo ak ekstrèm apati dimanch jiska omwen 
mèkredi nan tout Eta Nouyòk. Dimanch, tanperati "y ap santi" yo ka rive jiska 37.7 
degre C (100 degre F) oswa plis, sitou nan rejyon Lwès Nouyòk, Finger Lakes, 
Southern Tier, ak Mid-Hudson. Lendi, tanperati "y ap santi" yo pral ant 35 ak 43 degre C 
(95 ak 110 degre F) atravè tout Eta Nouyòk, ak tanperati lannwit lan ap varye ant 21 ak 
29 degre C (70 ak 85 degre F) epi yo ka pi wo nan zòn iben yo. Madi, tanperati "y ap 
santi" yo ap varye ant 29 ak 43 degre C (85 ak 110 degre F) nan tout eta a. Tanperati y 
ap santi ap rete wo mèkredi, men l ap desann rive nan 32 degre C (90 degre F) yo.  
  

"Premye kòz lanmò ki gen rapò ak move tan se chalè ekstrèm, men preparasyon, 
kominikasyon ak lòt prekosyon ka sove lavi", Gouvènè Hochul te deklare. "Se poutèt 
sa n ap deplwaye yon apwòch gouvènmantal pou kenbe Nouyòkè yo an sekirite, n ap 
travay pou pwoteje popilasyon ki pi vilnerab nou yo, epi n ap ankouraje elektè yo pou yo 
pwofite vòt preliminè a anvan jou eleksyon primè 24 jen an."  
  

Votè nan vil Nouyòk, Albany, Syracuse, ak lòt kote ka atann tanperati ki wo nan jou 
eleksyon primè a, madi 24 jen an. Pou konbat chalè a, pwofite vòt preliminè a oubyen 
mande yon bilten vòt pa korespondans preliminè an pèsòn nan biwo konsèy eleksyon 
konte lokal ou a.  
  
Chalè ekstrèm danjere epi li se prensipal kòz lanmò ki gen rapò ak move tan nan 
Etazini. Maladi ki gen rapò ak chalè ki pi komen yo se kou chalè (kou solèy), gwo fatig 

https://gcc02.safelinks.protection.outlook.com/?url=https%3A%2F%2Fvoterlookup.elections.ny.gov%2F&data=05%7C02%7CRicardo.Pelaez%40otda.ny.gov%7Cef62b89b07a442c5bb2208ddb007ab61%7Cf46cb8ea79004d108ceb80e8c1c81ee7%7C0%7C0%7C638860269629755206%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=66m7JB7idrHg8kMFG1R8v3UiGIGbMCHu1VM3Nkijm2k%3D&reserved=0
https://gcc02.safelinks.protection.outlook.com/?url=https%3A%2F%2Fpublicreporting.elections.ny.gov%2FCountyBoardRoster%2FCountyBoardRoster&data=05%7C02%7CRicardo.Pelaez%40otda.ny.gov%7Cef62b89b07a442c5bb2208ddb007ab61%7Cf46cb8ea79004d108ceb80e8c1c81ee7%7C0%7C0%7C638860269629777009%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=DBsh0BzOHVecYhVrUNRJ5Z%2F9sOzXFZitJ4tL17PALag%3D&reserved=0


akòz chalè, kranp akòz chalè ak gratèl akòz chalè. Aprann plis bagay sou maladi ki gen 
rapò ak chalè, tankou siy ak sentòm yo epi kilè pou w pran aksyon sou paj wèb konsèy 
sou chalè ekstrèm Depatman Sante Eta a.  
  
Moun Nouyòk yo ta dwe planifye tou pou pran swen bèt kay yo an konsekans pou asire 
sekirite yo pandan peryòd chalè ekstrèm yo:  

• Bay ase dlo anndan kou deyò.  
• Limite aktivite deyò yo, epi si w ap fè aktivite deyò, repoze w nan zòn ki gen 

lonbray regilyèman.  
• Fè atansyon ak tanperati twotwa a — sifas cho yo ka boule pat yo, kidonk 

konsidere mache sou zèb oswa itilize bòt nan pye bèt yo.  
• Pa janm kite bèt kay nan machin san siveyans lè chalè a reprezante yon risk.  
• Konnen siy kout chalè lakay bèt kay, tankou alètman eksesif, bave, letaji, 

vomisman ak trbichman.  
Ajans Eta Nouyòk yo ap pran mezi epi fè rekòmandasyon pou reponn ak chalè yo 
prevwa a. Sa yo gen ladan:  
  
Divizyon Sekirite Teritwa ak Sèvis pou Ijans yo nan Eta Nouyòk (New York State 
Division of Homeland Security and Emergency Services, DHSES)  
Biwo Jesyon Ijans (Office of Emergency Management, OEM) lan an kontak regilye ak 
manadjè ijans konte yo pou asire sant refwadisman yo disponib, epi pou ofri sipò ak 
konsèy sou risk chalè ekstrèm yo. Anplis de sa, ajans la ap fasilite preparasyon epi 
kowòdone konsèy ak kominikasyon ak patnè ajans Eta yo. Ou ka jwenn enfòmasyon 
sou kijan pou jere chalè ekstrèm sou entènèt. Pou resevwa alèt metewolojik ak alèt 
ijans an tan reyèl, yo ankouraje Nouyòkè yo pou yo voye non konte oswa awondisman 
yo a pa SMS nan nimewo 333111.  
  
Depatman Sèvis Piblik nan Eta Nouyòk (New York State Department of Public 
Service) la  

Depatman Sèvis Piblik (Department of Public Service, DPS) la ap siveye kondisyon 
sistèm elektrik yo ak sipèvize repons konpayi sèvis piblik pou nenpòt sitiyasyon ki ka 
prezante akòz gwo chalè ak potansyèl aktivite loraj semèn sa a. DPS te an kontak dirèk 
ak lidè sèvis piblik yo pou asire yo ap prepare sistèm yo pou chalè ekstrèm la epi yo 
pral swiv kondisyon sistèm yo pandan tout evènman an. Sèvis piblik Nouyòk yo genyen 
apeprè 5,500 travayè ki disponib pou angaje, jan sa nesesè, nan evalyasyon domaj, 
entèvansyon, reparasyon ak restorasyon atravè Eta Nouyòk, pou evènman move tan sa 
a. Pèsonèl ajans lan ap swiv travay sèvis piblik yo pandan tout evènman an epi sire 
sèvis piblik yo voye anplwaye apwopriye yo nan rejyon ki gen pi gwo enpak yo.  

  
Pandan vag chalè a, ogmantasyon itilizasyon aparèy elektrik tankou èkondisyone mete 
yon demann konsiderab sou sistèm elektrisite eta ak frekans tansyon ba oswa 
blakawout izole ka lakoz. Rekò a pou kalite izaj sa te etabli nan dat 19 jiyè 2013 lè li te 
atenn 33,956 Megawatt (Yon megawatt elektrisite se ase kouran pou alimante jiska 
1,000 kay gwosè mwayèn).  

DPS ap swiv kondisyon sistèm elektrik la epi sipèvize repons sèvis piblik yo nan nenpòt 
sitiyasyon ki ka rive akoz loraj ak chalè ekstrèm k ap vini yo. DPS te an kontak dirèk ak 
lidè sèvis piblik yo pou asire yo ap prepare sistèm yo pou chalè ekstrèm la epi yo pral 
swiv kondisyon sistèm yo pandan tout evènman an.  
  
Kòm yon pati nan aktivite preparasyon anyèl pou ete a, anplwaye depatman an travay 
avèk tout konpayi sèvis piblik yo pou konfime ke yo pral satisfè demand kliyan yo yon 
fason serye pandan peryòd operasyon ete a. Baze sou revizyon ak evalyasyon done 
sèvis piblik yo pa anplwaye yo, reyinyon ak chak konpayi sèvis piblik endividyèl yo ak 
Operatè Sistèm Endepandan Nouyòk la, anplwaye yo te jwenn ke sistèm transmisyon 
ak distribisyon elektrik eta a pare pou satisfè demann elektrik ete 2025 la yon fason 
fyab.  
  
Si sa nesesè pandan chalè yo prevwa semèn pwochen lan, DPS pral aktive pwogram 
rediksyon gwo chaj estanda li a pou tout ajans Eta Nouyòk yo; NYISO pral aktive 
Pwogram Demann Repons Ijans volontè yo a pou diminye chaj la si sa nesesè.  

  
Depatman Sante Eta Nouyòk  
Depatman Sante Eta a ap pran yon kantite mezi pou ankouraje sekirite tout Nouyòkè yo 
nan peryòd chalè ekstrèm lan, espesyalman moun ki gen plis risk yo. Depatman an te 
distribye konsèy nan tout lopital ak mezon retrèt yo, epi li pral bay konsèy adisyonèl pou 
moun k ap òganize nenpòt evènman piblik ki pwograme ak plis pase 5,000 moun k ap 
prezan. Depatman an ap travay avèk DSHES ak depatman sante lokal yo ansanm ak 
responsab ijans yo pou asire aksè a sant refwadisman ak espas ki an sekirite pandan 
chalè ekstrèm sa a.  
  
Tablodbò sou Risk Ak Maladi Ki Lye ak Chalè a Nan Eta Nouyòk ki entèraktif epi ki pral 
pèmèt piblik la ak dirijan swen sante nan konte yo detèmine nivo risk sante yo prevwa ki 
gen rapò ak chalè nan zòn yo, epi sansiblize sou danje ekspozisyon a chalè a.  
  
Biwo Pak, Lwazi ak Prezèvasyon Istorik (Office of Parks, Recreation and Historic 
Preservation, OPRHP) nan Eta Nouyòk  
Anpil plaj ak pisin nan Pak Eta Nouyòk yo ouvè pou sezon an. Anvan yo fè yon vwayaj, 
vizitè potansyèl yo ta dwe rele pak yo gen plan pou vizite a davans oubyen tcheke 
https://parks.ny.gov/parks/ pou lè pak la ouvè ak fonksyònman li. Chanjman nan tan an 
ak kondisyon dlo a ka afekte sitiyasyon natasyon an. Mizajou sou sitiyasyon pak yo 
disponib tou sou aplikasyon mobil gratis Parks Explore Eta Nouyòk pou aparèy iOS ak 
Android.  
  
Depatman Agrikilti ak Mache Eta Nouyòk  
Ajans lan te konpile enfòmasyon enpòtan, ki gen ladan mezi prevantif, pou ede bese 
efè chalè ekstrèm sou travayè agrikòl yo ak bèt nan fèm yo. Depatman an pral pral 
travay kole ak patnè yo nan Rezo Edikasyon pou Katastwòf Ekstansyon nan Nouyòk 
(New York Extension Disaster Education Network, NY EDEN) nan Cornell University 
pou kontwole nenpòt enpak potansyèl chalè ekstrèm yo prevwa semèn sa a. NY EDEN 

se yon resous tou pou fèmye yo ak travayè agrikòl yo pandan yon vag chalè, epi ou ka 
jwenn plis enfòmasyon nan https://eden.cce.cornell.edu/natural-hazards/heat-wave/.  
  
Depatman Konsèvasyon Anviwònmantal Eta Nouyòk (New York State Department 
of Environmental Conservation, DEC) la  

Anplwaye Jesyon Ijans Depatman Prezèvasyon Anviwònmantal (DEC), Ofisye Lapolis 
Depatman Konsèvasyon Anviwònmantal, Gad Forè, yo ak alafwa biwo santral ak 
anplwaye rejyonal yo rete an alèt epi yo ap kontinye siveye previzyon metewo yo. An 
kolaborasyon ak patnè ajans yo, DEC prepare pou kowòdone deplwaman tout resous ki 
disponib tankou premye entèvenan yo nan zòn ki sible nan preparasyon pou enpak 
potansyèl gwo lapli ak inondasyon ka lakòz.  

  

Move tan enprevizib ak tanpèt nan Adirondacks, Catskills ak lòt rejyon andeyò peyi a, 
kapab kreye kondisyon danje sanzatann. Vizitè yo ta dwe prepare ak bon rad ak 
ekipman apwopriye pou lapli, labou, ak tanperati ki pi cho pou asire yon eksperyans 
eksteryè ki an sekirite.  
  
Yo konseye randonè yo pou evite tanporèman tout santye ki gen altitid wo yo ansanm 
ak santye ki travèse rivyè ak kouran dlo yo. Yo ankouraje randonè nan Adirondacks yo 
tcheke paj wèb Enfòmasyon sou zòn Kanpay Adirondack pou jwenn mizajou sou eta 
santye yo, fèmti wout sezonye yo, ak enfòmasyon lwazi jeneral.  
  
Sekirite pou randone  
Randone nan chalè a toujou riske. Nouyòkè ak vizitè yo ta dwe revize konsèy sa yo pou 
anpeche fatig ki lye ak chalè ak kou chalè:  

• Ralanti sou rit ou  
• Bwè dlo epi repoze souvan.  
• Chèche lonbraj epi evite tan ekspozisyon long nan solèy  
• Pote omwen 2 lit dlo pou nenpòt randone.  
• Pote yon filtè dlo, sitou pou randone ki pi long.  
• Pote ti goute sale pou kontwole elektwolit ou yo.  
• Mete linèt solèy  
• Kite bèt kay ou yo lakay yo — chalè a pi rèd pou yo, sitou lè y ap mache sou 

wòch cho.  
• Konsidere rete lakay ou epi repwograme pou yon lòt jou lè kondisyon 

metewolojik yo amelyore.  
Menm si yo prevwa tan an pral fè anpil chalè tout jounen an, toujou gen yon chans pou 
gen ipotèmi akòz yon tanpèt toudenkou oswa yon bès tanperati. Sa ka ogmante anpil si 
w ap swe epi ou pa mete rad ki absòbe swè ki fèt ak twal tankou lèn oswa polyestè. 
Anpil ka ipotèmi rive nan sezon ete a, lè moun pa atann li ditou.  
  
Kit w ap fè randone, monte bisiklèt nan mòn oswa pagaye, Hike Smart NY ka ede w 
prepare avèk yon lis 10 bagay esansyèl, konsèy sou sa pou w mete, ak konsèy pou 
planifye vwayaj ou a ak sekirite ak dirabilite nan tèt ou. Nan ka ijans, rele 9-1-1. Pou 
mande asistans Gad Forè, rele 1-833-NYS-RANGERS.  

Kalite lè a  
DEC a ap kontinye siveye kalite lè a atravè Eta a epi li pral pibliye avi sante sou kalite lè 
a jan sa nesesè. Yo ankouraje moun Nouyòkè yo pou yo "Konsyan de Kalite Lè a" epi 
tcheke airnow.gov pou jwenn enfòmasyon egzak sou previzyon ak kondisyon kalite lè a. 
Pou wè dènye previzyon kalite lè DEC yo, vizite sitwèb DEC la.  
  
Chalè ekstrèm  
DEC fèk pibliye kat preliminè Zile Chalè Iben yo pou ede kominote yo pi byen konprann, 
planifye, epi adapte ak ekspozisyon chalè ekstrèm nan nivo katye a. Ou ka jwenn lyen 
pou kat yo, ansanm ak lòt enfòmasyon ak done, sou paj wèb Plan Aksyon Chalè 
Ekstrèm DEC la epi yo ka poste yo nan nys-heat.daveyinstitute.com/hottest-hour. Pwojè 
a avanse yon aksyon kle nan Plan Aksyon kont Chalè Ekstrèm lan epi li avanse yon lwa 
2022 Gouvènè Hochul te siyen pou bay DEC enstriksyon pou etidye enpak 
konsantrasyon chalè ekstrèm ki pa pwopòsyonèl nan kominote defavorize yo atravè eta 
a.  
  
Depatman Travay Eta Nouyòk (New York State Department of Labor, NYSDOL) la 
pibliye yon gid konplè pou ede anplwayè yo pi byen pwoteje travayè deyò yo pandan 
chalè ekstrèm epi li konseye travayè yo ak anplwayè yo pou yo angaje yo nan pi bon 
pratik kont chalè ekstrèm tankou:  
  

• Asire travayè yo gen aksè ak dlo potab san okenn frè, ki disponib tout tan epi ki 
pi pre sit travay la jan sa posib.  

• Bay lonbray ak repo peye lè endis chalè a rive nan 26.6 degre C (80 degre 
Farennayt) oswa plis, epi bay poz repo pi souvan yon fwa endis chalè a depase 
32 degre C (90 degre F).  

• Mete Ekipman Pwoteksyon Pèsonèl (PPE) ki apwopriye depi yo pa entèfere ak 
ekipman sekirite yo, tankou krèm pwoteksyon kont solèy, jile rafrechisman, 
chapo KI laj, ak rad lejè ki lach.  

Ou ka jwenn plis enfòmasyon sou pi bon pratik pou travay nan chalè ekstrèm isit la.  
  
Ekip antretyen Otorite Thruway (Thruway Authority) la pral fè operasyon nòmal chak 
jou pandan lè tanperati yo pi ba yo epi y ap ogmante patwouy ki kontwole otowout la. 
Yo raple epi ankouraje chofè yo pou yo pran poz nan youn nan 26 zòn sèvis yo, oubyen 
twa Sant Akèy ki sitiye sou sistèm Thruway la.  
  
Ekip antretyen Depatman Transpò (Department of Transportation) Eta Nouyòk la 
fèpral pifò travay deyò pandan lè maten yo epi swiv pwotokòl idratasyon ak repo ki 
etabli pou ede bese risk ki asosye ak tanperati ki wo.  
  
Biwo Sèvis pou Timoun ak Fanmi nan Eta Nouyòk  
Ajans la ap pran yon kantite mezi pou asire aktivite nan sant rezidansyèl yo, pwogram 
detansyon ak pwogram swen an kongregasyon ki fèt an sekirite pandan chalè a. Sa 
enkli tcheke ekipman refwadisman, asire bon kantite dlo ki disponib ak konsome, 
repwograme aktivite ak reyinyon yo, epi idantifye anplwaye ak kliyan ki ka afekte pa 

chalè. Yo bay konsèy tou pou pwogram gadri ak gwoup ki asosye ak Komisyon pou 
Avèg nan tout eta a.  
  
Biwo Sante Mantal Eta Nouyòk (New York State Office of Mental Health)  
Anvan kondisyon cho yo, Nouyòkè yo ta dwe konnen enpak gwo chalè ka genyen sou 
moun k ap resevwa medikaman antisikotik, ki gen yon risk patikilye pou pran yon kout 
chalè ak sendwòm malin neroleptik pandan peryòd chalè ekstrèm yo, ki gen plis chans 
pase nan zòn ki mal vantile yo. Timoun ak granmoun aje yo gen plis risk.  
  
Anplis de siveyans moun ki riske yo, kondisyon sa yo pi byen evite lè w prete plis 
atansyon ak idratasyon, patikilyèman moun ki gen gwo risk yo, tankou moun k ap pran 
medikaman antisikotik, granmoun aje, timoun ak moun ki pa gen anpil likid. Epitou, 
moun ki gen gwo risk yo ta dwe rete nan zòn ki pi fre; ki dwe kontwole pou elevasyon 
tanperati; evite ekspozisyon dirèk nan limyè solèy la epi mete rad pwoteksyon ak krèm 
pwotektif kont solèy. Medikaman antikolinejik yo ka entèfere ak swe epi yo ta dwe 
minimize.  
  
Biwo Eta Nouyòk pou Asitans Tanporè ak pou Andikap (New York State Office of 
Temporary and Disability Assistance)  
Ajans la ap raple depatman sèvis sosyal lokal yo ak operatè ijans abri pou moun ki 
sanzabri sou bezwen pou yo bay vantilatè pou ede kenbe sikilasyon lè rezonab pandan 
peryòd chalè ak imidite ekstrèmlan. Epitou, founisè abri yo ta dwe bay rezidan yo yon 
chanm refwadisman nan etablisman an, si sa posib.  
  
Otorite Transpò Metwopoliten (Metropolitan Transportation Authority, MTA)  
Pou diminye enpak potansyèl sou sèvis la epi diminye tan repons pou evènman ki gen 
rapò ak chalè, NYC Transit pral mete an plas patwouy kont chalè pou ogmante 
enspeksyon ray tren yo yon fason pwo-aktif epi mete plis pèsonèl nan zòn ki gen risk 
kle yo tankou soustasyon elektrik, sal machin, jeneratris, kab ak koneksyon. Pou asire 
èkondisyone a ap fonksyone byen, yo pral enspekte wagon tren ak otobis metwo yo 
anvan yo mete yo an sèvis. Yo raple founisè sèvis transpò komen yo ke machin yo dwe 
gen èkondisyone ki fonksyone. Bis yo ak operatè yo ap pare pou nenpòt sipò ki nesesè 
ak metwo a oswa sèvis ijans lan. Transpò Vil Nouyòk la ap fè yon siveyans kontinyèl 
sou ray tren yo lè tanperati ray yo depase 37.7 degre C (100 degre F) pou yo ka vijilan 
fas ak ray yo ki ka pliye oswa lòt pwoblèm.  
  
Ekip Wout Ray Long Island (Long Island Rail Road, LIRR) ak Wout Ray Metro-North 
(Metro-North Railroad) yo pral rasanble nan kote kle pou yo ka reponn rapidman ak 
pwoblèm ki gen rapò ak move tan an. Konpayi tren yo pral kontwole tanperati ray yo, 
deplwaye patwouy kont chalè pou enspekte ray yo pou nenpòt defo, epi mete plis 
pèsonèl nan Depatman Enèji a pou pwoteje sou-estasyon elektrik yo ak liy ayeryen yo. 
Ekip tren yo te resevwa enstriksyon pou rapòte nenpòt kondisyon tren ki bezwen 
atansyon.  
  
Biwo Jesyon Ijans Otorite Pòtyè (Port Authority Office of Emergency 
Management) a kowòdone ak ekip etablisman yo pou siveye kondisyon metewolojik yo 



ak enpak operasyonèl yo epi li kenbe kominikasyon ak patnè rejyonal yo pou sipòte 
preparasyon pou repons pandan peryòd tanperati ki wo yo.  
  
Pou kapab jwenn yon lis konplè sou alèt, avètisman, avi ak dènye previzyon meteyo yo, 
vizite sit entènèt Sèvis Meteyo Nasyonal la.  

